
Ep. V 86 (Ad maiestatis 3
nostrae presentiam nuper-...)

Capitaneo, ut certam quantitatem soluat annuatim
cuidam fideli.

1. Ad maiestatis nostrae presentiam nuper accedens
Ligorius Roberti de Tibure, fidelis noster, nostro culmini
humiliter supplicauit, quod, cum castro Sancti luliani,
quod a monasterio Sancti Pauli de Vrbe tenebat,
et omnia adia sua bona, quae habebat in partibus
Tiburtinis, destructa fuerint per guerrarum discrimina,
nec habeat, unde uiuat, paupertati suae ad uitae
sustentationem dignaremur misericorditer prouidere. 2.
Supplicationibus eius benignius inclinati, fidelitati tuae
preci piendo mandamus, quatenus de prouentibus nostris,
qui sunt per manus tuas, usgque ad summam decem
librarum deinde annuatim debeas exhibere. Ab eodem de
hiis, quae sibi dederis, apodissam ydoneam recepturus.



